
Republika e Kosovës 
Republika Kosova – Republic of Kosovo  

  

Komuna e Prishtinës 
 Opština Priština –Municipality of Prishtina      

                

              
                   

 

 

Në mbështetje të nenit 12, paragrafit 2, shkronja c, nenit 17, shkronja  f,  dhe të nenit 40, paragrafit 

2, shkronja a të Ligjit nr. 03/L-040 për Vetëqeverisje Lokale (Gazeta Zyrtare e Republikës së 

Kosovës nr. 28/04 qershor 2008), të nenit 15, shkronja a dhe f të Ligjit nr. 03/L-049 për Financat e 

Pushtetit Lokal (Gazeta Zyrtare e Republikës së Kosovës nr. 27/03 qershor 2008), të nenit 7, 

paragrafi 1 dhe 2 të Ligjit nr. 05/L-087 për Kundërvajtje (Gazeta Zyrtare e Republikës së 

Kosovës/nr.338/shtator 2016, Prishtinë), të nenit 7 të Ligjit Nr. 05/L-088 për Rregullat e Trafikut 

Rrugor si dhe nenit 15, paragrafit 15.1, shkronja f, nenit 33, paragrafit 33.1, shkronja a të Statutit të 

Komunës së Prishtinës, nr. 01-110-391, datë 25.2.2010, Kuvendi i Kryeqytetit, në mbledhjen e 

mbajtur me datë ____/____2025,  miratoi këtë: 

 

RREGULLORE (K.Pr) NR. _____/2025 

PËR PLOTËSIMIN DHE NDRYSHIMIN E  

RREGULLORES 01-030/01-236535/23 (K.PR) PËR ORGANIZIMIN DHE 

SHFRYTËZIMIN E PARKINGJEVE TË KOMUNËS SË PRISHTINËS 

 

Neni 1 

Qëllimi 

 

Qëllimi i kësaj rregulloreje është plotësimi dhe ndryshimi i rregullores 01-030/01-236535/23 (K.Pr) 

për Organizimin dhe Shfrytëzimin e Parkingjeve në Komunën e Prishtinës (në tekstin e mëtejmë: 

rregullorja), me qëllim të harmonizimit me Aktgjykimin e Gjykatës Supreme të Republikës së 

Kosovës P.A.nr.02/2025 dhe me dispozitat ligjore në fuqi. 

 

Neni 2 

 

Neni 1 i rregullores ndryshohet dhe plotësohet si në vijim: 

 

Neni 1 

Qëllimi 

Qëllimi i kësaj rregulloreje është përcaktimi i kushteve dhe kritereve të vendparkimeve publike dhe 

private, për caktimin e zonave, mënyrat e pagesës, çmimet dhe llojet e biletave për vendparkim, 

procedurën për krijimin dhe operimin e parkingjeve publike dhe private, mënyrën e shfrytëzimit 

dhe mbikëqyrjes së tyre, si dhe rregullimi i përgjithshëm i parkimit të automjeteve në gjithë 

territorin e Prishtinës (më tutje: kryeqyteti). Mënyra e pagesës për shfrytëzimin e vendparkimeve 

publike do të ofrojë alternativa të shumta dhe të qasshme për të gjithë përdoruesit, përfshirë pagesën 

përmes telefonit, shitjen e biletave të parashtypura të parkimit nëpër kioska dhe tek operatorët e 

tjerë, kartelave bankare, dhe apo përmes formave tjera të përshtatshme dhe pagesën me para të 

gatshme tek operatorët e kontraktuar nga  N.P.L. “Prishtina Parking” SH.A., përmes biletës fizike, 

në mënyrë që të sigurohet barazi në qasje dhe mosdiskriminim, në përputhje me të drejtat e 

konsumatorëve dhe standardet e shërbimeve publike. 

Neni 3 

Paragrafi 5.6, i nenit 4 të rregullores, riformulohet si në vijim: 

5.6. Nëse ekziston trotuar, hyrja në parking duhet të realizohet vetëm në mënyrë tërthore, duke iu 

përshtatur konfigurimit të sipërfaqes rrugore dhe duke garantuar sigurinë e këmbësorëve. 

Të shtohet pika 5.10., 5.11. dhe 5.12. në nenin 4 të rregullores si në vijim: 

5.10. Kërkesa për pajisje me leje për parking privat mund të paraqitet edhe për parcelë apo parcela 

që sipas planit rregullues kanë destinim tjetër, me kusht që leja të ketë karakter të përkohshëm dhe 

të mos pengojë realizimin e planit rregullues. Leja mund të anulohet në rast se kërkohet zbatimi i 

planit rregullues para afatit të përcaktuar. 

5.11. Hapesira e parkimit mund te lejohet edhe ne destinime te tjera, e cila ka karakter te 

perkohshem, por qe nuk pengon realizimin e planit rregullues dhe te jete sipas kriterev te caktuara 

ne kete nen.  

5.12.Pezullimi i vendimit ne piken 5.11 behet nese kerkohet realizimi i Planit rregullues para afatit 

te dhene ne leje. 

 

 

 

 

Neni 4  

 

Paragrafi 1 i Nenit 8 të rregullores, riformulohet si në vijim:  

 

8.1.  Hapësira rezidenciale - është hapësirë e parkimit e përcaktuar për banorët rezidentë të 

adresës specifike. Vetëm banorët e adresës përkatëse, të regjistruar pranë ndërmarrjes “Prishtina 

Parking” mund të parkohen në këto hapësira. Personat tjerë mund të përdorin këto vendparkime 

vetëm deri në orën e përcaktuar nga NPL “Prishtina Parking” SH.A. Njoftimi i orëve të kufizuara 

për vizitorë vendoset në tabelën vertikale në hyrje të parkimit rezidencial. NPL “Prishtina Parking” 

SH.A., përmes analizave numerike e përcakton orarin e ndalimit të parkimit për vizitorë. “Prishtina 

Parking” SH.A., brenda 6 muajve pas hyrjes në fuqi të kësaj rregullore, përmes akteve të 

brendshme, të cilat duhet të jenë publike, e përcakton metodën dhe kushtet e shfrytëzimit të parkimit 

për vizitat familjare të banorëve rezidentë. 

 

Neni 5 

Paragrafi 1 i Nenit 12 të rregullores, riformulohet si në vijim: 

 

12.1.  N.P.L. “Prishtina Parking” SH.A. është përgjegjëse për dëmet e shkaktuara në automjetet 

e parkuara në vendparkimet që i menaxhon, vetëm në rastet kur dëmet ndodhin si rezultat i 

neglizhencës, mungesës së mirëmbajtjes ose moszbatimit të standardeve të sigurisë nga ana e stafit 

të N.P.L. “Prishtina Parking” SH.A. Në të gjitha rastet tjera, lidhur me dëmin, stafi i N.P.L. 

“Prishtina Parking” SH.A." ka për obligim vetëm të njoftoj organet kompetente. 

 

Neni 6 

 

Paragrafi 9 i nenit 12 të rregullores, plotësohet dhe ndryshohet si në vijim: 

 

12.9.  Në rast të gabimeve teknike gjatë pagesës që nuk janë rezultat i veprimit të qëllimshëm të 

qytetarit, N.P.L. “Prishtina Parking” SH.A. është e obliguar të realizojë rimbursimin brenda afatit 

prej 15 ditësh nga data e paraqitjes së kërkesës. Mënyra dhe detajet për gabimet teknike dhe mënyra 

e rimbursimit përcaktohet me aktin e brendshëm të nxjerrë nga N.P.L. “Prishtina Parking” SH.A. 

 

Neni 7 

Neni 14 i rregullores, riformulohet si në vijim: 

Neni 14 

Mënyra e pagesës 

14.1. Pagesa për shfrytëzimin e vendparkimeve publike mund të bëhet përmes këtyre mënyrave 

alternative: 

a) përmes aplikacioneve të miratuara për pajisje mobile;  

b) përmes pagesës me para të gatshme te operatorët e kontraktuar nga N.P.L. “Prishtina 

Parking” SH.A. përmes biletës fizike, apo në vend tjetër të përshtatshëm;  

c) përmes kartelave bankare në pikat e autorizuara;  

d) përmes ueb-platformës së ndërmarrjes publike për parkim. 

14.2. Ndërmarrja Publike Lokale "Prishtina Parking" SH.A. ka për obligim të garantojë ekzistimin 

dhe funksionalitetin e të paktën dy mënyrave të ndryshme të pagesës në çdo zonë të parkimit. 

14.3. Mënyrat e pagesës dhe funksionaliteti i tyre duhet të jenë të afishuara në mënyrë të dukshme 

në të gjitha lokacionet ku operon N.P.L. "Prishtina Parking" SH.A. 

14.4. Mosfunksionimi i pajisjeve për pagesë, konsiderohet si pamundësi objektive për pagesë dhe 

nuk mund të rezultojë në shqiptimin e tarifave shtesë ndaj shfrytëzuesve. 

14.5. Mënyrat dhe detajet e pagesës së parkimit të menaxhuar nga N.P.L.“Prishtina Parking” 

SH.A. përcaktohen përmes aktit të brendshëm të nxjerrë nga N.P.L. “Prishtina Parking” SH.A. 

Neni 8 

Neni 15 i rregullores, riformulohet si në vijim: 

Neni 15 

Çmimi për shfrytëzimin e parkingjeve 

Shfrytëzuesit e parkingjeve në Komunën e Prishtinës do të paguajnë për shfrytëzimin e parkingjeve 

në pajtim me çmimet e përcaktuara në Aneksin 1 Çmimorja e Parkingjeve në Komunën e Prishtinës, 

pjesë e bashkëngjitur e rregullores. 

 

 

 

Neni 9 

 

Paragrafi 1 i Nenit 22 të rregullores, riformulohet si në vijim: 

 

22.1.   Në rast të moskryerjes së pagesës brenda 15 minutave pas parkimit, për shfrytëzuesin do të 

zbatohet tarifë shtesë sipas dispozitave të kësaj rregullore. Bllokimi i automjetit mund të bëhet nga 

ana e stafit të NPL "Prishtina Parking" SH.A., vetëm me urdhërin e Inspektorit Komunal përkatës 

dhe vetëm në rastet kur shfrytëzuesi ka shkelur detyrimet për pagesë dhe pas paralajmërimit të 

dukshëm në automjet. 

 

Neni 10 

 

Paragrafi 8 i nenit 22 të rregullores, ndryshohet si në vijim: 

 

22.8.  Bartja dhe zhvendosja e automjeteve që janë parkuar në mënyrë të kundërligjshme në zona 

të paautorizuara bëhet vetëm me urdhër të Drejtorisë së Inspeksionit të Komunës, në përputhje me 

legjislacionin në fuqi. 

 

Neni 11 

 

Paragrafi 9 i nenit 22 ndryshohet si vijon: 

 

22.9.   Bllokimi, debllokimi i automjeteve bëhet me urdhëresë të lëshuar nga Drejtoria e 

Inspekcionit Komunal, ndërsa N.P.L. “Prishtina Parking” SH.A. asiston vetëm në mbështetje 

teknike dhe logjistike. Ndërsa, bartja dhe zhvendosja e automjeteve bëhet vetëm me urdhër të 

Drejtorisë së Inspeksionit Komunal. 

 

Neni 12 

Të përmirësohet paragrafi 3 i nenit 25 të rregullores si vijon: 

3. Nëse personi juridik operon pa leje për ushtrimin e veprimtarisë përkatëse sipas kësaj 

rregulloreje, do t’i shqiptohet gjobë për kundërvajtje në shumë prej njëqind e pesëdhjetë euro deri 

në një mijë euro. 

 

Si dhe të shtohen pikat 3.1 dhe 3.2 si në vijim: 

3.1 Në rast të përsëritjes së shkeljes për herë të dytë, përveç gjobës së paraparë në pikën 3 të kësaj 

dispozite, me Vendim urdhërohet mbyllja e parkingut. 

3.2 Nëse operatori haset duke ushtruar veprimtarinë pas nxjerrjes së Vendimit për mbyllje, do të 

bëhet konfiskimi i automjeteve të gjendura në parking, në përputhje me legjislacionin në fuqi. 

 

 

Të shtohet paragrafi 9 të nenit 25 të rregullores si në vijim: 

 Parkim i papaguar – 30 € 

 Parkim i parregullt – 30 € 

 Parkim në trotuar – 50 € 

 Parkim në rrugë të lagjeve, rrugë të parkingjeve publike dhe rrugë të ndërtesave – 50 € 

 Parkim në hapësira të gjelbra – 100 € 

 Parkim në sheshe – 100 € 

 Parkim në hapësira publike të padedikuara për parkim (hapësira për kontejnerë, hyrje 

ndërtesash, fusha sportive, hyrje objektesh, hapësira për lojëra të fëmijëve, etj.) – 50 € 

 

 

Neni 12 

Dispozita kalimtare dhe përfundimtare 

 

1.  Të gjitha aktet e brendshme të N.P.L. “Prishtina Parking” SH.A. duhet të harmonizohen 

me këtë Rregullore brenda afatit prej 30 ditëve nga hyrja në fuqi e kësaj rregullore. 

 

2.  Obligohet N.P.L. “Prishtina Parking” SH.A. që tu mundësoj palëve pagesa me para kesh 

tek operatorët e kontraktuar nga NPL “Prishtina Parking” SH.A. përmes biletës fizike, brenda 

periudhës prej 7 ditësh nga hyrja në fuqi e kësaj rregulloreje. 

 

3.  Për format tjera të pagesave të përcaktuara me këtë Rregullore, obligohet N.P.L. “Prishtina 

Parking” SH.A. që të bëjë funksionalizimin e sistemeve brenda 6 muajve nga hyrja në fuqi e kësaj 

Rregulloreje. 

Neni 13 

Hyrja në fuqi 

 

Kjo rregullore hyn në fuqi 15 ditë pas regjistrimit në Zyrën e Protokollit në Ministrinë e 

Administrimit të Pushtetit Lokal, dhe në ditën e publikimit në Gazetën Zyrtare të Republikës së 

Kosovës. 

 

Kuvendi i Komunës së Prishtinës   

 

Kryesuesi i Kuvendit   

________________________ 

Data: ____________ 

 

 
 

 


